
AVISU PUBBRICU
po pigaRi parti a is cursus de Lingua sarda, online, aintru de su progetu de is servitzius
po sa lingua e sa cultura sarda nominau “TOTUS IMPARI PO SU SARDU”

Articulu 1 -Ogetu

Custu Avisu pubbricu arrégulat is maneras de iscritzioni e seletzioni de is scientis po pigari
parti a is Cursus de Lingua sarda, aprontaus de sa Tzitadi Metropolitana de Casteddu
aintru de su progetu de servitzius po sa lingua e sa cultura sarda“TOTUS IMPARI PO SU
SARDU”. Custa formatzioni fait parti de unu progetu de amparu de is minorias linguisticas
fueddadas in Sardinnia finantziau de sa L.482/99, artt. 9 e 15 — L.R. 6/2012, art. 13,
comma 2 —L.R. 3.07.2018, N. 22, art. 10, commas 4 e 5.

Sa protzedura intrea de arregorta de is adesionis, seletzioni de is candidaduras e
organizatzioni de is cursus est ghiada de sa sotziedadi Orientare Bia San Tommaso
D’Aquino, 18 — Casteddu chi ghiat is Ufitzius de Lingua sarda de su territoriu, pec:
orientare@pec.it.

Articulu 2 - Destinatarius

Is Cursus formativus, de sa durata donniunu de 60 oras, funt a indonu e abertus a totus e
ant a serbiri a oténniri cumpeteéntzias po s’'imperu de sa lingua sarda orali e iscritu.

Is 6 percursus formativus, donniunu cumpostus de 2 mollus de 30 oras donniunu (po unu
totali de 60 oras de formatzioni) funt pratzius in I° 1I° e llI° livellu online, e in su
programma s’ant a fairi custus argomentus:

- Alfabetu
- Fonetica, vocalis, cunsonantis e grupus cunsonanticus de origini latina

- Ortografia, sceti una forma grafica de is fueddus, cunsonantis movibilis a
printzipiu de fueddu b-, d-, f-, g-, prepositzioni “de”, is cunsonantis a solas e

au_n

allobadas, “z” e “tz”, acentatzioni, cliticus.

- “d” eufdnica, vocali paragodgica, no, non, nono, ne, nen, “-t” in acabu de sa 3°
pers. sing. e prur. de is verbus, sa mesu cunsonanti prepalatali, s'impreu de sa
“h”, s'impreu de sa q, s'impreu de s’apostrofu.

- Sarticulu, sa formatzioni de su plurali, s’agetivu, sa cumparantzia, su superlativu,
is gradus de cumparantzia e is superlativus sintéticus, su prondmini, is
prondominis personalis.

- Filera acentada, filera atona, fueddeddus pronominalis, allobamentus de
pronominis e fueddeddus pronominalis, is pronominis e is agetivus possessivus, is
prondominis e agetivus amostadoris, is pronominis arrelataus.

- Is prondminis preguntadoris, averbius e fueddus-averbiali, congiuntzionis,
pronominis no definius, numeralis.

- Verbus ausiliarius, verbus arregularis, verbus no arregularis.

- Saformatzioni de is fueddus, is sufissus: bile —tzione -antzia, -éntzia, eri, - era -ore, -
ora -nte -mentu -ite —ingiu -ongiu -dade, -tade -udu, -uda, -ete, -sone.

- Su Lessicu, su léssicu de eredeu, terminologia, fueddus nous.

- Una lingua po s’impreu ufitziali de s’Aministratzioni regionali: Sa Limba Sarda
Comuna, una variedadi linguistica de mediatzioni.

Articulu 3 - Organizatzioni

Is corsus ant a essiri fatus de docentis espertus de lingua sarda in possessu de diploma de
laurea (DL) e de esperientzia professionali documentada fata in lingua sarda. Is letzionis
ant a cumentzari in su mesi de Ladamini de su 2020, e ant a acabbari aintru de su 31
martzu 2021.

A s’acabbu de donniunu de is cursus formativus, is cursistas ant a fairi un’esamini finali e
ant a arriciri un’atestau de frecuentzia, chi inditat su livellu e su nUmuru de oras fatas.
Custu atestau s’at a donari sceti po airi frecuentau assumancu su 70% de is letzionis
previdias de su cursu.

Articulu 4 -Presentatzioni de is domandas de iscritzioni

S'ammissioni a is cursus est libera e a indonu e est aberta a totu sa tzitadinantzia.

le domandas de iscritzioni ant a depiri essiri indirizadas a sa dita affidadaria de su servitziu
po contu de sa Tzitadi Metropolitana de Casteddu, imperendi sceti is mollus allegaus a
s’indiritzu mail sportellolinguasarda2@gmail.com e scriendi in s’ogetu “Iscritzioni cursus

de lingua sarda”.

Su candidau at a deépiri allogari is documentus chi cumprovant sa speditzioni de sa
domanda, fintzas a candu at a éssiri pubbricau s'elencu de is domandas arribbadas.

Is domandas de minoris ant a dépiri éssiri presentadas/sutascritas de su babbu o de sa
mama o de su tutori legali.

Is domandas de iscritzioni depint arribbari aintru e no prus a pustis de su 18/10/2020.

Po informatzionis fait a pediri a sa Segreteria organizadora de sa dita Orientare bia email
a s’indiritzu sportellolinguasarda2@gmail.com o a su n. de tel. 070/4092101 su martis e
su giobia de is 9:00 a is 13:30.

